
Waariteen   maqaa   kooti.



22

Naannawaa   qulqulluu   
ta’e   keessa   jiraachuun   
jaalladha.

Ganama   ganama   manan   
qulqulleessa.

Fincaan   koo   mana   
booliitti   malee   bakkeetti   
hinba’u.

Mana   boolii   deemnaan   
qaawwa   isaa   ilaalladheen   
sirnaan   fayyadama.

Harkaafi   miila   koo   
qodaatti   malee   lafatti   
hindhiqadhu.

Bishaanin   miilakoo   ittiin   
dhiqadhe   boollattin   
dhangalaasa.

Qola   muuziifi   maangoon   
nyaadhuus   kachoo   balfaa 
keessan   buusa. 

Balfichas   boolla   
keessattan   gata.

Balfan   boollatti   gates   
ibiddaan   nan   guba.

Guyyoon   mala   qulqullina   
itti   eeggatan   narraa   
barate.   Waan   ani   
raawwadhu   kana   maras   
niraawwata.   

Naannawaa   qulqulluu   ta’e   
jiraachuun   fayyaa   namaaf   
gaariidha.




